









ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
հոկտեմբերի 2015 թվականի  N       –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ 
ՄԱՅԻՍԻ 15-Ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
--------------------------------------------------------------------------------------------------------------
Ղեկավարվելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին կետի «զ» ենթակետով` Հայաստանի Հանրապետության կառավարությունը  որոշում է.

1. Լուծարել Հայաստանի Հանրապետության ֆինանսների նախարարության աշխատակազմի ֆինանսահաշվային վարչությունը:

2. Հայաստանի Հանրապետության ֆինանսների նախարարության աշխատակազմի կառուցվածքում ստեղծել հաշվապահական հաշվառման և ֆինանսական վերլուծությունների վարչություն:

3. Հայաստանի Հանրապետության կառավարության 2008 թվականի մայիսի 15-ի «Հայաստանի Հանրապետության ֆինանսների նախարարության կանոնադրությունն ու աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի հուլիսի 11-ի N 1460-Ն որոշումն ուժը կորցրած ճանաչելու մասին» N 503-Ն որոշման N 2 հավելվածի «I. Կառուցվածքային ստորաբաժանումներ» բաժնի 1-ին կետում «Ֆինանսահաշվային վարչություն» բառերը փոխարինել «Հաշվապահական հաշվառման և ֆինանսական վերլուծությունների վարչություն» բառերով:
4. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:
ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ      15-Ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 

Հայաստանի Հանրապետության կառավարության 2014 թվականի մայիսի 19-ի «Հայաստանի Հանրապետության կառավարության ծրագրի մասին» N 511-Ն որոշման հավելվածի «2.5 Ինստիտուցիոնալ զարգացումը» բաժնի «2.5.1 Պետական կառավարման համակարգի բարեփոխումը» ենթաբաժնով առաջադրված խնդիրների լուծմանն ուղղված Հայաստանի Հանրապետության ֆինանսների նախարարության ֆինանսական և հաշվապահական հաշվառման գործառույթներ իրականացնող աշխատակազմի օպտիմալացում:

2. Ընթացիկ իրավիճակը և խնդիրները
Նախագծի ընդունումը պայմանավորված է ՀՀ ֆինանսների նախարարության հարկային (տարածքային) տեսչություններում և մաքսատներում իրականացվող  ֆինանսական և հաշվապահական հաշվառման գործառույթները մեկ տեղում կենտրոնացնելու անհրաժեշտությամբ և նպատակ ունի ապահովել նշված գործառույթների արդյունավետ իրականացումը:  

3. Առաջարկվող կարգավորման բնույթը
ՀՀ ֆինանսների նախարարությունում ֆինանսական և հաշվապահական հաշվառման  իրականացման բնականոն ապահովումը:   

4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ ֆինանսների նախարարության կողմից: 

5. Ակնկալվող արդյունքը

Նախագծի ընդունման արդյունքում կապահովվի ՀՀ ֆինանսների նախարարությունում ֆինանսական և հաշվապահական հաշվառման գործառույթների գործուն կազմակերպումը:  

ՏԵՂԵԿԱՆՔ 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2008 թվականի մայիսի 15-ի N 503-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:
Ա Մ Փ Ո Փ Ա Թ Ե Ր Թ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ  15-Ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ նախագծի վերաբերյալ կատարված առաջարկությունների

	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	1
	2
	3
	4

	ՀՀ արդարադատության նախարարություն 

11.09.2015թ.

N 10/14/11093-15


	1. Նախագիծը չի համապատասխանում Հայաստանի Հանրապետության կառավարության 2002 թվականի ապրիլի 18-ի «Հայաստանի Հանրապետության նախարարության, գործակալության, տեսչության օրինակելի կանոնադրությունների և կառուցվածքների մասին» N 16 արձանագրային որոշման պահանջներին: Այսպես`  նախագծի 16.1-ին կետի համաձայն` նախարարի իրավական հարցերով տեղակալը, ինչպես նաև իրավաբանական ստորաբաժանման ղեկավարն առանց լիազորագրի` նախարարության իրավասության սահմաններում հանդես են գալիս Հայաստանի Հանրապետության անունից և ներկայացնում նրա շահերը Հայաստանի Հանրապետության դատարաններում, կնքում են «Հարկերի մասին» ՀՀ օրենքի 30.2-րդ հոդվածով նախատեսված քաղաքացիաիրավական գործարքներ, նախարարության լիազորությունների սահմաններում հանդես են գալիս որպես հայցվոր, պատասխանող կամ երրորդ անձ, տալիս լիազորագրեր դատարանում գործը վարելու և դատավարական այլ գործողություններ իրականացնելու համար: Մինչդեռ` ՀՀ կառավարության վերոհիշյալ որոշմամբ նախարարի տեղակալը օժտված չէ նման լիազորությամբ, ինչից հետևում է, որ նման լիազորությամբ չի կարող օժտված լինել նաև իրավաբանական ստորաբաժանման ղեկավարը:
	Ընդունվել է
	Կառավարության որոշման նախագծից հանվել է 3-րդ կետը և դրան համապատասխան փոփոխություն է կատարվել նախագծի վերնագրում: 



	
	2. Օրենսդրական տեխնիկայի կանոնները մասամբ պահպանված չեն: Այսպես` 

 1/  Նախագծի նախաբանում «11-րդ հոդվածի առաջին մասի «զ» կետը» բառերն անհրաժեշտ է փոխարինել «11-րդ հոդվածի առաջին կետ «զ» ենթակետը» բառերով` նկատի ունենալով այն հանգամանքը, որ «Պետական կառավարչական հիմնարկների մասին» ՀՀ օրենքն ընդունվել է «Իրավական ակտերի մասին» ՀՀ օրենքի ընդունումից առաջ և բաժանվում է ոչ թե մասերի, այլ կետերի` համապատասխան ենթակետերով: 

 2/ Նախագծի նույն կետում «ավելացնել» բառն անհրաժեշտ է փոխարինել «լրացնել» բառով` նկատի ունենալով  «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները:

 3/ Նախագծի 5-րդ կետում «հրապարակման օրվան հաջորդող օրվանից» բառերն անհրաժեշտ է փոխարինել «հրապարակմանը հաջորդող օրվանից» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները:
	Ընդունվել է
	Կառավարության որոշման նախագծում կատարվել են համապատասխան փոփոխություններ:

	
	3. Նախագիծն անհրաժեշտ է համապատասխանեցնել սույն եզրակացության 1-ին և 2-րդ կետերին:
	Ընդունվել է

